
BBB-ᑯᑦ (ᓇᖕᒥᓂᕆᔭᐅᔪᓂᒃ ᐱᐅᓂᕐᓴᒃᑯᑦ ᐊᐅᓚᑎᑦᑎᔩᑦ) 

ᑕᓪᓕᒪᑦ ᐱᐅᓛᖑᔪᑦ ᐱᕋᔭᒃᑕᐅᑦᑕᐃᓕᓂᕐᒧᑦ 2019 

ᐅᑯᓇᙵᑦ Better Business Bureau (ᓇᖕᒥᓂᕆᔭᐅᔪᓂᒃ ᐱᐅᓂᕐᓴᒃᑯᑦ ᐊᐅᓚᑎᑦᑎᔩᑦ). 

ᔭᓄᐊᕆ 4, 2019. 

 

 

 

ᐊᕐᕌᒍᑕᒫᓐ, ᒥᓕᐊᓐ ᐅᖓᑖᓃᑦᑐᑦ ᓂᐅᕕᖃᑦᑕᖅᑐᑦ ᐱᕋᔭᖕᓂᕐᒧᑦ ᐱᓕᕆᐊᖑᓯᒪᕗᑦ. ᐃᓚᖏᑦ 

ᑮᓇᐅᔭᓂᒃ ᐊᓯᐅᔨᑲᐅᑎᒋᕙᒃᑐᑦ, ᐊᓯᖏᓪᓗ ᑮᓇᐅᓂᖏᑦ ᐊᑐᖅᑕᐅᓕᖅᖢᑎᒃ ᐊᒻᒪᓗ ᑖᓐᓇ 

ᐊᕐᕌᒍᒐᓴᖕᓂ ᓇᒻᒪᙱᓕᐅᕈᑎᕈᓘᔭᐅᓕᕈᓐᓇᖅᖢᓂ. ᑭᓯᐊᓂᓕ ᖃᓄᐃᓕᐅᕈᑎᒃᓴᖃᕐᒪᑦ ᑮᓇᐅᔭᑎᑦ 

ᐱᔭᐅᔪᓐᓇᙱᓪᓗᑎᒃ ᐊᒻᒪᓗ ᑭᓇᐅᓃᑦ ᐱᔭᐅᔪᓐᓇᙱᒻᒥᓗᓂ 2019-ᒥ. 

ᐅᑯᐊ ᐊᕐᕌᒍ ᓄᑖᒥ ᐊᑐᖃᑦᑕᕈᒪᔭᕐᓄᑦ ᐃᓚᓕᐅᑎᔪᓐᓇᖅᑕᑎᑦ ᐊᑐᕈᓐᓇᖅᑕᑎᑦ. 

ᖃᓄᐃᓕᐅᕌᕐᔪᑐᐃᓐᓇᕐᓗᑎ ᐊᕐᕌᒍᒥ ᐊᒡᒋᖅᑐᒥᒃ ᐱᕋᔭᒃᑕᙲᓐᓇᕈᓐᓇᖅᑐᑎᑦ ᐃᓚᑎᓪᓗ.  

ᐅᖃᖅᐳᖓ ᐅᔾᓕᕈᓱᑦᑎᐊᕐᓂᐊᕐᓂᓐᓂ ᖃᕋᓴᐅᔭᒃᑯᑦ ᑎᑎᖃᖅᑖᕆᖃᑦᑕᖅᑕᓐᓂ. 

ᐅᔾᔨᕈᓱᑦᑎᐊᖅᐸᒡᓗᑎᑦ ᖃᐅᔨᒪᙱᑕᕐᓂ ᑎᑎᖃᖅᑖᕌᖓᕕᑦ ᐃᓄᖕᒥ ᐅᕝᕙᓘᓐᓃᑦ ᑲᒻᐸᓂᒥᒃ. 

ᐃᖅᑲᐅᒪᓗᑎᑦ ᐱᕋᔭᖃᑦᑕᖅᑐᑦ ᑎᑎᖃᓂᒃ ᖃᕋᓴᐅᔭᒃᑯᑦ ᐱᒻᒪᕆᐅᑎᑦᑎᖅᑰᔨᔪᓐᓇᕐᒪᑕ 

ᐱᓕᕆᐊᒥᙶᓪᓗᓂ, ᒐᕙᒪᒃᑯᑦ ᐱᓕᕆᕝᕕᖓᓂᒃ ᐅᕝᕙᓘᓐᓃᑦ ᖃᐅᔨᒪᔭᐅᑦᑎᐊᖅᑐᒥ 

ᑲᑐᔾᔨᖃᑎᒌᓂᒃ (ᐅᑯᓇᙵᓪᓘᓐᓃᑦ BBB!). ᓇᕿᑦᑎᕙᙱᓪᓗᑎᑦ ᐊᑦᑕᑕᐅᑎᓂᒃ ᐅᕝᕙᓘᓐᓃᑦ 

ᐊᑕᑎᑕᐅᔪᓂᒃ ᒪᑐᐃᕐᓯᕙᙱᓪᓗᑎ ᖃᐅᔨᒪᙱᑕᕐᓂ ᖃᕋᓴᐅᔭᒃᑯᑦ ᑎᑎᖃᓂ. ᖃᐅᔨᒪᙱᓪᓗᑎ 

ᖃᕋᓴᐅᔭᕐᓄᑦ ᐃᓕᓯᓕᑐᐃᓐᓇᕆᐊᖃᕋᕕᑦ ᐱᕋᔭᖃᑦᑕᖅᑐᑦ ᐋᖅᑭᒃᓯᒪᔭᖓᓂ ᐊᒻᒪᓗ ᑖᒃᑯᐊ 

ᖃᕋᓴᐅᔭᕐᓃᑦᑐᓂᒃ ᐱᔪᓐᓇᕐᓯᓗᑎᒃ ᐃᓕᖕᓅᖓᔪᓂᒃ.  

ᐅᖃᖅᐳᖓ ᖃᐅᔨᒪᙱᑕᓐᓄᑦ ᑮᓇᐅᔭᓂᒃ ᐊᐅᓪᓚᖅᑎᑦᑎᓚᐅᕐᓯᒪᔾᔮᙱᓐᓂᓐᓂ. ᑖᒃᑯᐊ 

ᑕᑯᓚᐅᕐᓯᒪᙱᒃᑯᕕᒋᑦ ᑮᓇᐅᔭᒥ ᓇᒡᓯᐅᔾᔨᕕᒋᙱᓪᓗᒋᑦ. ᐅᓇ ᑕᐃᒪᐃᒻᒪᕆᒃᑐᖅ ᑖᓐᓇ ᐃᓄᒃ 

ᑮᓇᐅᔭᓂᒃ ᓇᒡᓯᐅᔾᔨᖁᔨᒍᓂ ᐅᕝᕙᓘᓐᓃᑦ ᑮᓇᐅᔭᒃᑯᕕᖓᓄᑦ ᐃᓕᓯᖁᔭᒍᓂ ᐊᑐᕐᓗᑎᑦ ᑮᓇᐅᔭᓂ 

ᐃᓕᓯᓯᒪᕝᕕᒋᔭᕐᓂᒃ ᐊᐅᒃᑕᔫᒥᑦ. ᑮᓇᐅᔭᐃᑦ ᓇᒡᓯᐅᔾᔭᐅᔪᑦ ᑕᐃᒪᓐᓇ ᖃᐅᔨᒪᔭᐅᙱᑦᑐᓄᑦ 

ᖃᐅᔨᔭᐅᔪᓐᓇᙱᒻᒪᑕ ᓇᒧᙵᐅᔭᕆᐊᒃᓴᓂᒃ ᐊᒻᒪᓗ ᐊᐅᓪᓚᖅᑎᑕᐅᒃᐸᑦ 

ᐅᑎᖅᑎᒐᒃᓴᐅᔪᓐᓃᕐᓗᓂ. ᐊᒻᒪᓗ ᑮᓇᐅᔭᓕᕆᕙᙱᓪᓗᑎᑦ ᐅᕝᕙᓘᓐᓃᑦ ᓇᒡᓯᐅᔾᔨᕙᙱᓪᓗᑎᑦ 

ᐃᓄᖕᓄ ᖃᕋᓴᐅᔭᒃᑯᑦ ᖃᐅᔨᓕᓵᖅᓯᒪᔭᕐᓄᑦ; ᐃᓕᔅᓯᓐᓂ ᐊᑐᕋᓱᑐᐃᓐᓇᕆᐊᖃᕐᒪᑕ “ᑮᓇᐅᔭᓂᒃ 

ᐊᐅᓚᑎᑦᑎᔨᐅᓗᑎ” ᐱᕋᔭᖕᓂᕐᒧᑦ ᐊᑐᖅᑕᐅᔪᒪᔪᓂᒃ. 

https://www.bbb.org/article/news-releases/19090-bbbs-top-five-resolutions-for-a-fraud-free-2019
https://www.bbb.org/article/news-releases/19090-bbbs-top-five-resolutions-for-a-fraud-free-2019


ᐅᖃᖅᐳᖓ ᖃᐅᔨᓴᓚᐅᕐᓗᖓ ᐊᑭᓕᓚᐅᙱᓐᓂᓐᓂᒃ ᖃᕋᓴᐅᔭᒃᑯᑦ ᐊᑭᓕᐅᑎᓂᒃ ᐊᒻᒪ 

ᓂᐅᕕᓚᐅᙱᓐᓂᓐᓂ. ᖃᕋᓴᐅᔭᒃᑯᑦ ᓂᐅᕕᒐᒃᓴᕐᓯᐅᕈᕕᑦ ᐅᕝᕙᓘᓐᓃᑦ ᐊᑭᓖᖁᔭᐅᓗᑎ 

ᖃᕋᓴᐅᔭᒃᑯᑦ, ᑕᐃᒪᓕ ᖃᐅᔨᓇᓱᖅᑳᕐᓗᑎᑦ ᐊᐅᓪᓚᖅᑎᑦᑎᓚᐅᙱᓐᓂᕐᓂᒃ ᑮᓇᐅᔭᓂ. ᐃᓕᖕᓂ 

ᐊᐱᕆᓗᑎ: ᐅᓇ ᐃᓄᒃ ᐅᕝᕙᓘᓐᓃᑦ ᐱᓕᕆᕝᕕᐅᔪᖅ ᖃᐅᔨᒪᕙᕌ ᐊᒻᒪ ᐅᒃᐱᕆᑦᑎᐊᕈᓐᓇᖅᖢᒍ? 

ᐃᖅᑲᓇᐃᔭᕐᕕᖓ ᐱᔨᑦᑎᕋᖅᑕᐅᔪᒪᔪᓂᒃ ᐅᖄᓚᕝᕕᐅᔪᓐᓇᑦᑎᐊᖅᐹ? ᓇᓂ ᐃᓂᖃᕐᒪᑦ ᑖᓐᓇ 

ᐱᓕᕆᕝᕕᐅᔪᖅ? ᐊᑭᓖᓇᔭᕐᐳᖔ ᐊᓯᐅᑎᑦᑎᔭᙱᑦᑐᒃᑯᑦ ᖃᕋᓴᐅᔭᒃᑰᕈᑎᒥ (https://....com)? 

ᖃᐅᔨᒋᐊᕐᓯᒪᕗᖔ ᐊᓯᒃᑲ ᑖᔅᓱᒥᖓ ᐱᐅᒃᓴᕈᓐᓃᕐᓯᒪᔭᕆᐊᒃᓴᖏᓐᓂᒃ? 

ᐅᖃᖅᐳᖓ ᐱᐅᓛᖑᓇᓱᒋᔭᕋ ᐊᑐᕐᓗᒋ ᐅᕙᓐᓅᖓᔪᓂᒃ ᑐᓴᖅᑎᑦᑎᓂᐊᓕᕌᖓᒪ. ᐃᓕᖕᓅᖓᔪᑦ 

ᐅᔾᔨᖅᓱᑦᑎᐊᕆᐊᓖᑦ ᒪᑯᐊ ᑮᓇᐅᔭᒃᑯᕕᕕᑦ ᐊᒻᒪ ᐊᑭᓕᒃᓴᖅᑖᕈᓐᓇᐅᑎᕕᑦ ᓇᐃᓴᐅᑎᖏᑦ, 

ᓇᓪᓕᐅᑎᕝᕖᑦ, ᑐᕌᕈᑏᑦ, ᐅᖄᓚᐅᑏᑦ ᐊᒻᒪᓗ ᐃᖅᑲᓇᐃᔭᕈᓐᓇᐅᑎᕕᑦ ᓇᐃᓴᐅᑎᖏᑦ. ᑖᒃᑯᐊ 

ᐃᓕᖕᓅᖓᔪᑦ ᑐᓴᖅᑕᐅᑎᑉᐸᙱᓪᓗᒋᑦ ᖃᐅᔨᒪᙱᑕᕐᓄᑦ, ᐊᒻᒪᓗ ᑐᓂᔭᕆᐊᖃᖅᐸᑕ 

ᐅᔾᔨᕈᓱᑦᑎᖃᕐᓗᑎᑦ. 

ᐅᖃᖅᐳᖓ ᑐᓴᐅᒪᔾᔪᑎᓕᕆᓂᕐᒥᒃ ᖃᐅᔨᒪᑦᑎᐊᕋᓱᖕᓂᐊᕐᓂᕐᓂ. ᐊᑐᕐᓗᒋᑦ 

ᑕᒪᐅᖓᒥᐊᖅᑕᐃᓕᔾᔪᑎᓄᑦ ᐋᖅᑭᒋᐊᕈᑎᖏᓐᓂᒃ ᑐᓴᐅᒪᔾᔪᑎᓕᕆᓂᕐᒥ ᐊᒻᒪᓗ ᖃᐅᔨᒪᔭᑐᐊᕐᓄᑦ 

ᐅᖃᖃᑎᖃᕈᓐᓇᕐᓗᑎᑦ. ᐃᓕᖕᓅᖓᔪᑦ ᐃᓚᐅᑎᓐᓇᔭᕆᐊᒃᓴᐃᑦ ᖃᐅᔨᒪᓇᓱᑦᑎᐊᕐᓗᒍ ᐊᒻᒪᓗ 

ᐃᒡᓗᖕᓂ ᐊᔾᔨᓕᐅᕐᓯᒪᔪᒥ ᓴᖅᑭᑎᑦᑎᕙᙱᓪᓗᑎᒃ ᐅᕝᕙᓘᓐᓃᑦ ᐃᓕᖕᓂ ᓇᓗᓇᐃᒃᑯᑎᑦ 

ᑐᕌᕈᑎᖃᕐᑐᓂᒃ ᐊᒻᒪ ᐊᓯᖏᓐᓂᒃ ᐅᔾᔨᕆᔭᕆᐊᖃᖅᑐᓂᒃ. ᐱᕋᔭᖃᑦᑕᕐᑐᑦ ᑕᒪᒃᑯᓂᖓ 

ᐃᓕᖕᓅᖓᔪᓂᒃ ᐊᑐᑐᐃᓐᓇᕆᐊᖃᕐᒪᑕ ᐱᖃᓐᓇᕆᔭᐅᙳᐊᕐᓗᓂ ᐅᕝᕙᓘᓐᓃᑦ ᐃᓚᒋᔭᐅᓂᕋᕐᓗᓂ 

ᐊᒻᒪᓗ ᐃᓕᖕᓂ ᐅᒃᐱᕈᓱᓕᖅᑎᑦᑎᓗᓂ. 

ᑐᓴᕆᐊᒃᑲᓐᓂᕈᓐᓇᖅᑐᑎᑦ 

ᖃᐅᔨᒃᑲᓐᓂᕈᒪᒍᕕᑦ ᐱᕋᔭᒃᑕᐅᔾᔪᑎᓂᒃ ᑕᑯᒋᐊᕐᓗᒍ BBB.org/ScamTips. 

ᖃᐅᔨᒋᐊᒃᑲᓐᓂᕈᒪᒍᕕᑦ ᐱᕋᔭᒃᑕᐅᑦᑕᐃᓕᓂᕐᒥᒃ ᑕᑯᒋᐊᕐᓗᒍ BBB.org/AvoidScams. 

ᑕᒪᑐᒧᖓ ᐱᓕᕆᐊᖑᓯᒪᓐᓂᕈᕕᑦ, ᐊᓯᑎ ᐃᑲᔪᖃᑦᑕᕐᓗᒋᑦ ᑕᒪᓐᓇ ᑐᓴᐅᒪᔭᐅᑎᓪᓗᒍ ᐅᕘᓇ 

BBB.org/ScamTracker. ᐱᓕᕆᐊᕆᔭᐅᓯᒪᒍᕕᑦ ᑭᓇᐅᓃᑦ ᑎᒡᓕᒃᑕᐅᒃᐸᑦ ᐅᓇ ᐅᐸᒡᓗᒍ 

identitytheft.gov ᐃᓕᖕᓅᖓᔪᓂᒃ ᐅᑎᖅᑎᑦᑎᓇᓱᖕᓂᕐᒧᑦ ᖃᓄᐃᓕᐅᕈᑎᒃᓴᓄᑦ. 

